COFNODION O GYFARFOD  CYNGOR CYMUNED DYFFRYN ARDUDWY A TALYBONT A GYNHALIWYD  YN Y NEUADD GYMUNEDOL, DYFFRYN ARDUDWY AM 7.30 O’R GLOCH  01.12.20
12.1  YMDDIHEURIADAU

Cyng.  Mike Tregenza , Kathleen Aikman,  Steffan  Chambers, Eryl Jones-Williams, Jonathan Greenfield.

12.2  PRESENNOL
Cyng. Edward Griffiths (Cadeirydd),  Sian Edwards (Is-Gadeirydd), John Ellis Williams, John Ceri Evans, Sion Ifor Williams, Edward Williams, Meinir Thomas.

12.3  CYHOEDDIADAU Y CADEIRYDD
Nid oedd gan y Cadeirydd unrhyw goheddiadau i’w gwneud.
12.4   COFNODION
Derbyniwyd cofnodion o gyfarfod  Tachwedd 3ydd 2020 fel rhai cywir. 

12.5  MATERION YN CODI O’R COFNODION

Nid oedd dim materion yn codi o’r cofnodion.
12.6  DATGAN BUDDIANT
Nid oedd unrhyw Aelod yn datgan buddiant ar unrhyw fater.
12.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams –  Mae y cyfarfodydd yr wyf wedi ei fynychu yn mis Tachwedd i gyd dros zoom er mwyn cydymffurfio gyda canllawiau Llywodraeth Cymru o beidio a cynnal cyfarfodydd wyneb i wyneb er mwyn atal lledenu COVID 19.

Mae Cyngor Gwynedd wedi cynnal nifer o gyfarfodydd zoom dros y pythefnos diwethaf er mwyn cael rhoi diweddaraid i Aelodau o sut mae pob Adran yn delio gyda’r pandemic. Beth oedd yn glir oedd bod staff Gwynedd wedi mynd y filltir ychwanegol i helpu delio gyda COVID 19 fel gweithio o gartref, newid adrannau a symund i lle oedd eu angen. Er bod lleihad wedi bod mewn costau ar gynnal cyfarfodydd, mae Gwynedd yn gyffredinol wedi gor wario o gwmpas £5 miliwn, er wedi  dyraniad o grantiau ychwanegol. Plant a teuluoedd £2.7m, Iechyd Oedolion a Llesiant £1.8m, Priffyrdd a Bwrdeistrefol £837k, Tai ag Eiddo £357k, Amgylchedd £304k. Wrth weithio o gartref mae staff wedi angen offer  IT  ychwanegol a.y.y.b. Mae grantiau sydd wedi cael eu dosbarthu gan Gwynedd ar ran Llywodraeth Cymru wedi dod i £65 miliwn gyda 7,952 o geisiadau wedi cael eu prosesu. Hefyd mae hawliau am y grant o £5k a £10k gan berchnogion tai gwyliau/ail gartrefi sydd wedi newid i dreth busnes wedi cael ei wneud am eu bod yn methu gosod eu tai. Mae hyn wedi dal yn nol ar geisiadau gan geisiadwyr dilys a oedd yn dioddef yn ariannol oherwydd COVID 19 ar cyfnod clo. “Ei drio ymlaen” oedd y geiriau a ddefnyddiwyd. Adeg y cyfnod clo diwethaf £1,398 o geisiadau wedi cael eu talu swm o £4.1 miliwn oedd rhwng £1k a £5k. Fe wnaeth cronfa bensiwn Gwynedd lithro ychydig a wedi gwella pan ddaeth newyddion o frechiad ag yn nawr yn sefyll ar dros £2 biliwn. Mae tai yn newid gyda mwy o bwyslais yn cael ei roi i geisiadau lleol. Mae Gwynedd wedi dechrau adeiladu tai cymdeithasol gyda partneriad eraill a mae y cynllun naw yn sefyll ar dros £77 miliwn gyda cynllun am 28 o fflatiau i berson hyn yn Pwllheli. Ychydig iawn o deuluoedd lleol sydd wedi cofrestru am ty cymdeithasol yn Dyffryn Ardudwy ag os na fydd mwy o deuluoedd yn rhoi eu henwau i lawr, felly fydd adeiladu cartrefi newydd i rent yn mynd i ardaloedd eraill. Gofynnwch i deuluoedd lleol rhoi eu henwau i lawr a cofrestru neu fydd yr ardal hon yn colli allan. Mae yr adran tai hefyd yn cynorthwyo i ddod a eiddo gwag nol i ddefnydd, yn archeub a gwneud eiddo gwag i fyny yn defnyddio arian sydd wedi cael ei gasglu o’r 50% tal ychwanegol i ail gartrefi a gartrefi gwyliau. Mae y tal ychwanegol yn cael ei drafod eto dydd Iau. Mae yr adran addysg wedi archebu gliniaduron i ddisgyblion o deuluoedd ar incwm isel sydd ddim yn gallu fforddio rhai er mwyn rhoi hwb i’w dysgu o gartref. Mae athrawon wedi bod ymglymedig iawn yn gofalu am rhai disgyblion oherwydd canlyniad i COVID 19. Yn Gwynedd mae saith athro ag 11 o ddisbylion wedi testio yn positif i COVID 19 a mae 658 o ddisgyblion wedi gorfod hunan ynysu am 14 diwrnod. Mae 7 bws trydan 

wedi cael eu archebu gyda arian Llywodraeth Cymru a fydd yn cael eu defnyddio ar y teithiau mwy prysur sydd heb eu penderfynnu eto. Mae yn cymeryd 8 awr i ailwefru y bysiau. Mae Gwynedd yn ffafrio cerbydau hydrogen a bydd trafodaethau pellach yn cymeryd lle. Oherwydd bod llai o argeledd swyddfa yn cael ei ddefnyddio yn Gwynedd mae dipyn wedi cael eu llogi i’r GIG. Mae Cyngor Gwynedd wedi enill gwobr cenedlaethol am leihau hoel troed carbon. Mae priffyrdd a bwrdeistrefol yn cyflogi 527 o staff gan gynnwys 15 o staff sydd yn cynnal cerbydau y Cyngor, 140 yn cael eu cyflogi yn gwastraff ag ailgylchu. Mae newidiadau mewn casglu wedi cael eu gwneud yn Arfon a Dwyfor a bydd newidiadau Meirionnydd yn cymeryd lle yn y dyfodol. Yn gofal cymdeithasol gafodd un o’r cartrefi preswyl 20 o’r 22 staff i ffwrdd o gwaith ag wedyn fe symudodd staff o gwmpas er mwyn gwneud yn siwr bod gofal yn cael ei roi i’r henoed. Mae yr adran yn ceisio dennu mwy o staff gofal ar draws bod ardal. Mae ymgyrch Mentro I Ofal wedi cael ei lansio a mae taflenni ar gael. Mae yr adran diogelwch yn arwain i ddiogelu y cyhoedd ag i ymchwilio i dorcyfraith o reolau COVID 19. Mae llai o fobl wedi bod yn defnyddio trafnidiaeth cyhoeddus am bod y mwyafrif yn aros adref a mae pellter 2 medr wedi arwain at lai o le ar y bysiau a trenau. Yn yr ardal hon ‘rydym wedi gallu cadw gymain o wasanaethau a phosib a mae Llywodraeth Cymru wedi bod yn rhoi cymorth ariannol i weithredwyr bysiau. Mae Llywodraeth Cymru nawr yn rhedeg y trenau ag ‘rydym wedi cadw ein gwasanaeth o 5 tren bob ffordd. Mae problem cynyddol wedi bod hefo campio gwyllt ag ysbwriel yn cael ei adael mewn ardaloedd gwledig. Mae dau aelod lleol ar y Grwp Mynediad De Eryri, ‘rwyf i yn cynrychioli yr anabl a Leslie Amison, trefnydd Gwyl  Gerdded Bermo. Mae Edmund Bailey a oedd yn aelod am flynyddoedd wedi ymddeol. Mae yr Awdurdodau wedi herio cais ar ol i ddefnyddwr ceffyl syrthio ger Pont Ysgethin. Mae scramblwyr a 4 x 4’s yn dal i ddifrodi tir yn yr ardal. ‘Rwyf yn ceisio cael y cyflwyniadau i gyd gan bob adran er mwyn eu rhoi ar wefan Gwynedd ag felly gall pawb eu gweld. Mae grantiau bach ar gael hyd at £500 gan Bartneriaeth Rheilffordd y Cambrian, manylion ar eu gwefan. ‘Rwyf ar gael ar 01341242758 neu 07340035378 neu e.joneswilliams@btinternet.com  neu Cynghorydd.eryljones-williams@gwynedd.llyw.cymru
12.8  CEISIADAU CYNLLUNIO 
 Cais amlinell i godi pedwar ty deulawr ar wahân (2 marchnad agored a 2 ffoddiadwy) gyda garejis mewnol a chreu mynedfa gerbydau i'r A496 - Tir rhwng Plas Meini & Swyn y Mor, Dyffryn Ardudwy (NP5/58/629)
 Cefnogi y cais hwn ond bod gan yr Aelodau bryderon ynglyn ar mynedfa ag hefyd bod y fynedfa dan sylw gyferbyn a groesffordd lawr ffordd Glan Rhos.
Codi byngalo dormer ar wahân (Marchnad agored) - Sŵn-y-Môr, Ffordd Glan Môr, Talybont (NP5/58/636)
Adroddodd y Clerc ei bod wedi derbyn y cais cynllunio uchod drwy e-bost diwedd y prynhawn a byddai y cais ddim ar wefan y Parc Cenedlaethol  am 24 awr ar ol hynny. Cytunwyd bod y Clerc yn anfon y cais ymlaen i bob Aelod er mwyn iddynt wneud sylwadau arno.

 
12.9  MATERION YN CODI
A    Cynllun Cyllideb
Adroddwyd bod £35,673.19 wedi cael ei wario ers cychwyn y flwyddyn ariannol newydd, a bod hyn yn £10,814.84 o wariant yn llai na oedd wedi cael ei glustnodi yn y gyllideb am y flwyddyn. ‘Roedd hyn yn bennaf oherwydd bod amryw o daliadau eraill sydd heb gael eu talu allan eleni , neu mae eu cyfanswm yn llai na beth sydd wedi cael ei glustnodi yn y gyllideb am y flwyddyn. 
B  Grwp Gwella Dyffryn Ardudwy a Talybont
Adroddodd y Clerc ar ran y Cyng. Steffan Chambers  bod ddim byd pellach i’w adrodd ynglyn ar Grwp uchod.
C   Neuadd Bentref
Nid oedd adroddiad i’w gael ynglyn ar uchod ond cafwyd wybod gan Cadeirydd y Cyngor bod y gost o £2,564 oedd wedi cael ei ddatgan gan y Cyng. Michael Tregenza yn y cyfarfod mis diwethaf am ail orchuddio y cadeiriau wedi cael ei drefnu cyn bod covid 19 wedi cychwyn a bod penderfyniad wedi cael ei wneud mewn cyfarfod blaenorol o bwyllgor y neuadd i Glustogwaith Cartwright gario allan y gwaith er mwyn arbed arian ar amgylchedd drwy beidio ag archebu cadeiriau newydd a gwneud i ffwrdd hefo rhai hen. Hefyd cytunwyd bod angen gofyn am gael copi o fatolen ariannol y pwyllgor pan fydd y flwyddyn ariannol bresennol yn gorffen.

D   Datblygu Maes Parcio
Adroddodd y Cadeirydd  ei fod wedi cysylltu gyda Mr. Geraint Lewis ynglyn ar datblygiad uchod cyn dod i mewn i’r cyfarfod. ‘Roedd Mr. Lewis wedi datgan bod hi yn rhy hwyr i fynd i apel gyda’r cais hwn ag y byddai’n rhaid gwneud cais newydd a gofyn i’r cais hwnnw gael ei benderfynnu mewn pwyllgor cynllunio llawn yr Awdurdod neu os na fydd hyn yn digwydd byddai Mr. Lewis wedyn yn rhoid y mater yn ddwylo yr Ombwdsman. Cytunwyd bod y Cadeirydd yn cysylltu gyda Mr. Aled Lloyd, Swyddog Cynllunio y Parc Cenedlaethol a ran y Cyngor oherwydd nid oedd yn bosib i’r Clerc gymeryd rhan yn y mater am ei bod yn Is-Gadeirydd Awdurdod Parc Cenedlaethol Eryri.
E   Coeden ag Addurniadau Nadolig
Adroddodd y Cadeirydd bod y goeden wedi cyrraedd ag y byddai yn ei rhoi i fyny yn y diwrnodau nesa ag hefyd gytunodd i wneud  y trefniadau ynglyn a hyn. Nid oedd gwybodaeth ar gael os oedd coeden yn cael ei rhoi i fyny ar safle Huws Gray. Cytunwyd anfon gair o ddiolch i Mr. Dave Wilson am y gwaith da mae wedi ei wneud wrth osod addurniadau i fyny o gwmpas  y pentref.
F   Sul y Cofio
Adroddodd y Cadeirydd bod gwasanaeth yr uchod wedi bod yn llwyddianus ag oedd eisiau diolch i’r Cyng. Steffan Chambers am wneud yn siwr bod linc i’r gwasanaeth ar wyneblyfr byw. Hefyd cytunwyd anfon gair o ddiolch am eu gwasaneth i Mrs Alma Griffiths ag i Ms Ceri Griffith.
G   Murmur yr Afon

Adroddodd y Clerc ei bod wedi derbyn llythyr trwy law y Cyng. John Ceri Evans gan berchnogion y safle gwersylla uchod yn gofyn a fyddai yn bosib i’r Cyngor anfon llythyr eto at y Parc Cenedlaethol  yn datgan rhesymau pam eu bod yn cefnogi eu cais cynllunio ynglyn a gosod 12 carafan teithiol yn lle 21 llain gwersylla (NP5/58/161G) a dderbyniwyd gan y Cyngor mis Ionawr 2020 oherwydd bod y cais hwn wedi cael ei wrthod. Cytunwyd i beidio ag anfon llythyr ychwanegol oherwydd nid oeddynt wedi gwneud hyn hefo ddim cais arall a bod angen cadw cysondeb. Cytunodd y Clerc edrych i mewn i weld pam bod y cais hwn wedi cael ei wrthod gan y Parc.
12.10  GOHEBIAETH                       
A   Cyngor Gwynedd – Adran Priffyrdd

Adroddodd y Clerc ei bod wedi cael ateb i’r e-bost yr oedd wedi ei anfon i’r adran uchod ar ran Ms Denise Meldrum ynglyn a damwain yr oedd wedi ei gael gyda’i cheffyl  tua 2 flynedd yn nol ar bont fach sydd yn croesi  ffos ger Pont Sgethin ag yn datgan fod trafodaeth wedi bod gyda Pheirianwyr Strwythurol am y safle ag ‘roedd yn cadarnhau nad y Bont sydd mewn sylw ond carreg. Wedi ymchwilo ychydig ac mae'n edrych bod yn y sefyllfa yn dilyn Gwaith gan Dwr Cymru blynyddoedd yn ôl yn dilyn eu gwaith yno. Serch hynny, mae wedi trefnu i ymweld ar safle gyda'r Arolygwr i edrych beth all cael ei wneud yno. Wrth fod y ffordd yma cael ei nodi fel "Green Lane" nid yw cael ei archwilio fel ffyrdd di ddosbarth arferol, dim ond ymateb i gwynion wrth fod y defnydd yn isel.  Mae'r unigolyn yn nodi fod y garreg "slab" yn gul i geffyl, heb fod yno nid oedd yn gallu ymateb. Fodd bynnag, os oedd yn meddwl fod yn gul, mae cyfrifoldeb eu bod yn ystyried am ddiogelwch y ceffyl a'i hunain cyn mentro ac efallai dod oddi ar y ceffyl os oes unrhyw bryder. Hefyd mae y Cyngor hwn wedi derbyn copi o e-bost oedd yr Adran Priffyrdd ynghyd a rhybudd wedi ei dderbyn gan Ms Meldrum ar y 4ydd o Dachwedd a wedi datgan wrth Ms Meldrum eu bod wedi ymchwilio y slab sydd yn croesi y ffos ger  Pont Sgethin. Ar ol cymeryd cyngor cyfreithiol eu bod wedi penderfynnu peidio a cario allan unrhyw waith ar y garreg mae hi yn gwyno am, ag o’r farn byddai y math yma o waith allan o gyfrifoldebau y Cyngor fel a gellir ei weld yn Deddf Priffyrdd 1980 Adran 41.

B   Cyngor Gwynedd – Adran Economi 

Wedi derbyn e-bost gan Gwen Evans, Swyddog Cefnogi Cymunedau Meirionnydd yn datgan bod Llywodraeth Cymru wedi cyhoeddi pecyn ariannol o £320m i roi mwy o gefnogaeth i flaenoriaethau Llywodraeth Cymru.  Fel rhan o'r prosiect hwn mae £3m wedi cael ei ddyrannu i gefnogi chwarae plant yng Nghymru ac i helpu Awdurdodau lleol i 

ddiwallu eu Dyletswydd i Sicrhau Digon o Gyfleoedd Chwarae.  O ganlyniad i’r uchod mae Grant Chwarae – cyfanswm o £100,000 wedi ei sefydlu yng Ngwynedd am gyfnod byr. Hefyd yn datgan os ydi y Cyngor hwn yn gyfrifol am unrhyw gae chwarae ag angen unrhyw welliannau wedi cael eu cario allan iddo, bod angen cwblhau ffurflen gais, sicrhau tri pris am y gwaith ag hefyd sicrhau eu bod yn gallu gwario’r grant a chyflawni’r gwaith cyn Mawrth 31ain 2021. Cytunwyd ceisio am grant i gael gosod matiau newydd o dan yr offer a cytunodd y Cyng. Edward Williams ddelio gyda’r mater.
12.11  ADRODDIAD Y TRYSORYDD
Adroddodd y Trysorydd bod £25,209.04 yn y cyfrif rhedegol, £4,569.23 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes   - £147.00 (cyflog) + £85.81 costau = £232.81
Cyngor Gwynedd         -  £192.00 – archwiliad mewnol 2019/20

Mr. M. J. Kerr               -    £80.00  -  agor bedd i lwch y diweddar Mr. Kelvin George

Cambrian Clearance   -   £180.00 -  coeden nadolig


Mr. G. J. Williams       - 
  £62.64
 -   pridd ffresh i’r potiau blodau ger toiledau Talybont
Derbyniadau ers y cyfarfod diwethaf

Pritchard a Griffiths     - £1,530.00  -  claddu y diweddar Mr. William Meirion Owen
Anfonebau wedi eu talu ers y cyfarfod diwethaf

Catrin Soraya Williams – £101.25 - gwasanaeth cyfieithu
12.12  UNRHYW FATER ARALL
Eisiau rhoi Parc Morol ar agenda mis Chwefror. 

Cafwyd wybod bod y trigolion o amgylch ystad Penrhiw byth wedi derbyn llythyrau ynglyn a parcio.

